
Nulepa le innchungkhar pawl caah Nawlngeitu bu Minkhumhmi Upadi 217 i 

Atawinak 

2019-2020 sianginn kai kum thawknak in, Indiana i zapi le hnatlakpinak a ngeimi sianginn pawl nih thluak lei 

chambaunak caah ttihnungmi thilcang pawl a langhtertu harnak a ngeimi careltu pawl a tuan khawh chung tuan 

ah, fianternak tuah dingah chapchih a herhmi pawl kha a tlinh hrimhrim awk a si.  

Upa deuh tualleng sianginn i a kaimi le tanghnih a kaimi siangngakchia vialte cu aa dangmi hmun ruk ah an 

thiamnak pawl chek dingah a tlang piin zohfelnak tuahtu tangah an phan dih lai.  Cu hmunhma pawl cu: holh lei le 

awchuah lei theihhngalhnak (biafang pawl ah aw pawl tthen le thlen khawhnak), cafang lei hngalhnak (aa dangmi 

cafang pawl a min hngalh), aw hmelchunhnak aa pehtlaimi (holh cawn ning pawl), a sullam fianternak (carelnak), 

rang tein a min chim khawh (zapi nih hngalhmi thil pawl an min rang tein theih) le biahleng hmannak (cafang 

fonhnak).   

A tlangpi in zohfelnak tuahtu tang an phaknak ah siangngakchia pawl nih ngah dingmi hmat nak tlawm deuh an 

hmuh, asilole ngah ding zat an ngah lo ahcun thluak lei chambaunak a langmi caah “thinphang a simi” le 

“zeimawzat thinphang a simi” an si tiin hmuh an si lai i hi thiamnak pawl cawn dingah a hleiin bawmhnak an ngah 

lai.   

Zohfelnak tuahtu sinin a ngahmi ngakchia hmat pawl phawtzamh dingah sianginn pawl nih ngah ding zat hmat a 

ngah lomi siangngakchia pawl kha an innchungkhar kha an ton hna lai i a dang zohfelnak tuahtu, Level I nak 

Zohfelnak tuahtu pek dingah nulepa nawlpeknak kha an kawl lai i cu nih cun siangngakchia i a thiammi pawl kong 

le a karlak vai tenhnak thawknak hmun kha an ngah lai. 

Thluak lei chambaunak a langmi pawl caah thinphang a simi asilole zeimawzat thinphang a simi ah a langmi pawl, a 

karlak ah itenhnak pawl le siamremhnak pawl cung i thawngthanhnak pawl cu siangngakchia pawl caah sianginn 

pawl nih a phawtzamh fawn lai.  Nulepa pawl nih fimthiamnak lei zohfelnak tling halnak an tuah khawhmi kong 

thanhca chuahmi kha sianginn pawl nih an phawtzamh tthiamtthiam lai.  Level 1 nak Zohfelnak tuahtu cu a hleice 

in fimthiamnak lei zohfelnak tuahtu a si LO i na fa nih Level I nak Zohfelnak tuahtu a lakmi kha na fa nih a hleice in 

fimthiamnak ah a um te lai tinak a sullam a si LEM LO.   Level I nak Zohfelnak tuahtu nih na fa carel ning a thiam 

deuhnak dingah kawl khawhnak kha cachimtu a bawmh lai. Fimthiamnak lei zohfelnak tling cu ngakchia nih a hleice 

in fimthiamnak prokarem ah a um ahcun zoh dingah zeidah hman a si ti kha a si.  

Na fa kha cachimtu nih Level I nak Zohfelnak tuahtu a pek hnu ah, cachimtu le sianginn nih zohfelnak tuahtu i a 

hmuhmi a phi pawl kha a herhnak hmun zawn ah na fa a hleiin cacawnnak pawl pek dingah a hman lai.   Hi 

cawnnak pawl nih a hlawhtlingmi careltu pakhat si dingah a herhmi thiamnak pawl cawnnak lam thar le lam dang 

pawl a hmuhsak lai.   

Kum chuak in, na fa nih zeidah a tuah timi kha sianginn pawl nih nulepa sinah a hnubik thil sining tiang chimh a si 

lai. Zohfelnak a tuah chaptu Level II zohfelnak a tuahtu pakhat pek dingah sianginn nih na hnatlakpinak an in hal 

khawh men, cu tikah siangngakchia a tthanchonak le tam deuh an hngalh khawh lai i siangngakchia a thiammi pawl 

kha pehzulh in an kawl khawh lai.   

Hi a hlei in bawmhnak asilole cawnpiaknak i zeihmanh a umlo timi a sullam cu na fa nih a hleice fimthiamnak lei 

bawmhnak a ngah ko tinak a si.  

Hi tuah cuahmah lio caan khat khat ah, nulepa pawl asilole sianginn nih a fiangfaimi cawnnak lei pum tlamtlin lonak 

na fa nih a ngeih khawh menmi hmuh dingah, a hleice in fimthiamnak lei zohfelnak tling kha an hal men lai i cucu 

thluak lei chambaunak i fianternak a si.  



 

 

Thluak lei chambaunak (Dyslexia) Asullam Kherhlainak 

Indiana upadi chungah thluak lei chambaunak (Dyslexia) i a sullam cu a tanglei bantuk hin a si: “Thluak 

lei chambaunak (Dyslexia) timi a sullam cu a fiangfaimi cawnnak lei ah pum tlamtlin lonak a si i 

chuahpimi thluak thihri lei chambaunak a si, hmaan te’n le nal te’n biafang hngalh khawhnak lei ah 

harnak pawl a si tiin ruah a si; holh lei tthennak ah chambaunak a hun chuahpi ttheo tawn i cu nih cun 

ruah lo piin a dang khuaruah khawhnak le sianginn khaan chungah a tthahnemmi cawnpiaknak lei 

peknak he an i pehtlai lengmang; theihhngalhnak lei relnak i harnak pawl le carelnak lei hmuhtonmi 

pawl zorternak aa tel kho men i, cu nih cun biafang le theihhngalhnak a hnulei thilcang pawl tthannak 

kha a donh khawh i 511 IAC 7-40 he aa rem ning in aa tlakmi biakhiahnak tuah hnu ah a hleice in 

fimthiamnak lei rianttuan piaknak pek a herh men lai.” 

Tthen Khatnak: Thluak lei chambaunak (Dyslexia) cu holh lei level ah chambaunak pawl a cangmi 

ruangah zeidang cawnnak lei thil tikhawh lonak pawl he aa dang.  Holh lei level ah chambaunak a ngeimi 

siangngakchia pakhat nih biafang pawl, biafang pakhat chungah awfang a bu in a ummi pawl asilole 

pumpak aw pawl tibantuk kaa in chimmi holh lei tonghthamnak ah harnak an ngei. Holh lei level ah tam 

deuh aa cawhtthupmi thiamnak pawl lak i pakhat cu pumpak aw pawl cawh khawhnak le tthencheu 

khawhnak a si.  Hihi holh lei he aa pehtlaimi theihhngalhnak ngeih tiin auh a si. Holh lei he aa pehtlaimi 

theihhngalhnak ngeih a rian tahchunhnak pakhat cu c-a-t tibantuk hmun khat ah fonh dingin aw thum 

kha siangngakchia pakhat pek a si i siangngakchia nih biafang cat kha a chuah.   Thluak lei chambaunak 

(Dyslexia) a ngeimi siangngakchia pakhat nih hi rian ah hin harnak a tong kho men i biafang cat ai ah cap 

a chuah.  Holh lei level ah chambuanak taktak a ngei i thluak lei chambaunak (Dyslexia) a ngeimi 

siangngakchia nih a hrampi carel thiamnak pawl ilak khawh kha aa harh lai. 

Tthen Hnihnak:  Thluak lei chambaunak (Dyslexia) cu A fiangfaimi Cawnnak lei ah Pum tlamtlin lonak a si 

i chuahpimi thluak thihri lei chambaunak a si.  Cu a sullam cu siangngakchia pawl nih a hrampi a simi 

carelnak le holh lei ah harnak an tong.  Thluak lei chambaunak hmuhtonmi pawl a ngeimi tiin a langmi 

minung cu ci le kuar in a rami a si ttheo tawn i thluak thihri ruangah a si i, fimcawnnak lei asilole 

pawngkam lei thil cang pawl ruangah a si lo.  Carelnak lei aa harhmi sinak le thluak lei chambaunak a 

langmi sinak caah innchungkhar sining tuanbia cu ttih a nung bikmi aruang tampi lakah pakhat a si.  

Nihin ah, kan theihhngalhnak kha chanthar fimthiamnak lei he aa pehtlaimi thilcang nih a kan bawmhmi 

cu thluak lei chambaunak cu holh lei he aa pehtlaimi kong ah thluak a rianttuan ning idannak ruangah a 

si ti a si.  

Tthen Thumnak: Thluak lei chambaunak (Dyslexia) cu dik ngai le/asilole nal ngai in biafang hngalhnak lei 

ah harnak le cafang komh thiamlonak le a sullam hngalh lonak kha a langhter duhmi a si.  Sianginn khaan 

chungah, thluak lei chambaunak a ngeimi siangngakchia pawl nih biafang pawl a sullam leh thiamnak 

asilole aw thangin relnak, biafang pawl dik ngai le nal ngai in relnak le a hrampi cafang fonh thiamnak 

pawl ah harnak an tong men lai. Hi a hrampi caa lei thiamnak pawl cu upa deuh tualleng sianginn in tang 

hnih ah hin a tthang ttheo tawn, asinain thluak lei chambaunak a ngeimi siangngakchia pakhat caah cun 

sianginn i a tthan bantukin zuamcawhnak cu a tang peng kho men.  



 

 

 

Tthen Linak:  Hi harnak pawl cu holh lei tthennak ah chambaunak a hun chuahpi ttheo tawn i cu nih cun 

ruah lo piin a dang khuaruah khawhnak le sianginn khaan chungah a tthahnemmi cawnpiaknak lei 

peknak an i pehtlai lengmang.  A si tawn ning ah, thluak lei chambaunak hmuhtonnak a langmi he 

carelnak lei ah harnak a ngeimi siangngakchia pakhat cu a dang caa lei thiamnak hmun ah a thil 

tikhawhnak pawl a langhter lai tiah ruahchanh a si lo.  Tahchunhnak ah, thluak lei chambaunak a ngeimi 

siangngakchia pakhat nih a hrampi carel thiamnak kha aa harh, asinain a dang bata (subject) pawl ah cun 

thiamnak a zami asilole punghmaan sinak in thiam deuhmi sinak a langhter kho men.  Cu lengah, thluak 

lei chambaunak harnak pawl a ngeimi siangngakchia pakhat cu sianginn khaan chungah aa tluk tein 

cawnpiaknak pek komi an hawile hmat a za ngaimi a ngah i level a tthangchomi bantukin ruahchanh awk 

an si lo.   

Tthen Nganak:  A biapi deuh lomi a phichuak pawl ah carelmi hngalhnak le a zormi carelnak hmuhtonmi 

harnak pawl aa tel i cu nih cun bafang le theihhngalhnak a hnulei thilsining tthannak kha a hrawh khawh.   

Thluak lei chambaunak a ngeimi siangngakchia caah, nal te’n le hmaan te’n a sullam langhter khawh 

lonak nih ttialmi ca hngalh khawhnak kha a hrawh khawh men. Hi zuamcawhnak ruangah, thluak lei 

chambaunak a ngeimi siangngakchia nih aa tlakmi a karlak vai i tenh a rak ngahnak nih khan carelnak lei 

ah a thazaang a derter men lai, cucaah biafang, theihhngalhnak a hnulei thilsing tthanchoter dingah 

caanttha sunglawi tlawmte a ngei i a relmi hngalh dingah tuahnak tlawmte a ngei men lai. 

 



 

 

Thluak lei chambaunak a langmi pawl caah Aa harhmi Careltu pawl i Langhtertu 

pawl asilole “Thinphang a simi” asilole “zeimawzat thinphang a simi” 

Siangngakchia pawl i thluak lei chambaunak a langmi pawl cu aa khat lo ti hngalh kha a biapi tuk. 

Siangngakchia pawl nih an ngeih ciomi thluak lei chambaunak an chim cio tikah, thil tikhawhlonak 

alangmi pawl a fahnak kha pumpak cio cungah tampi idannak a um. 

 

A thiammi pawl a tam-u nih an chim ning ah, thluak lei chambaunak a langmi pawl cu ngakchia in upa 

hun si tikah phundang in a lang ti a si.  Thluak lei chambaunak a langmi pawl caah aa harhmi careltu pawl 

asilole “thinphang a simi” asilole “zeimawzat thinphang a simi” tiin ruahmi a tang i langhtermi a langmi 

pawl dihlak kha minung pakhat khat nih phozar a herh lem LO. 

 Ngakchia deuh Tualleng Sianginn i Thluak lei Chambaunak Langhtertu pawl le Alangmi pawl 

Ngakchia deuh tualleng sianginn i thluak lei chambaunak a ngeimi ngakchia pawl nih cheukhat a cang 

tawnmi a langmi pawl ah aa telmi kha an fianter men lai, asinain hi ah hin rikhiahnak a um lo: holh tlai, 

biafang thiamnak lei nuar, biafang, cazin pawl asilole lamhmuhsaknak pawl pehtonh loin i chingchiah, 

biafang pawl le min pawl a dik lo ningin a aw chuah, cafang awchuah thiam lo, le cafang min pawl, 

pungsan pawl le awchuah pawl iharh.  

Upa deuh Tualleng Sianginn le Tang Khat i Thluak lei Chambaunak Langhtertu pawl le Alangmi pawl 

Upa deuh tualleng sianginn le tang Khat i thluak lei chambaunak a ngeimi ngakchia pawl cu a hrampi 

carel thiamnak lei tthanchonak ah an i harnak pawl an langhter men lai, asinain hi ah hin rikhiahmi a um 

lo: awthluk biafang pawl chuahnak, holhmi biafang pawl ah pumpak holhmi aw pawl fianternak le 

tuaitaamnak (holh lei theihhngalhnak ngeih), cafang min pawl ichingchiahnak le rang tein 

hngalhtthannak, cafang pawl nih a aiawhmi aw pawl hngalhtthannak, hman lengmangmi biafang pawl 

mit hmuhnak in hngalh khawhnak le cafang fonh dingah cafang pawl aw hmannak, cuticun biafang pawl 

kha cachimtu nih a hngalh khawh lai.    

Sianginn khaan chung hmunhma i “a tthangchomi careltu pawl an um tawn” bantukin thluak lei 

chambaunak a ngeimi siangngakchia pawl cu nuar ngai in tampi an tthangcho men lai i harnak cu 

pehzulh in an tong men ko lai.  Hi bantuk hrawng kum a simi siangngakchia nih carelnak lei ah 

chambaunak an ngeihmi hngalh khawh kha a cang pengmi a si ko i lungretheih hram an thawk asilole 

hmunkhat ah carel kha hrial an i zuam.  

Tang Hnih le Tang Thum i Thluak lei Chambaunak Langhtertu pawl le Alangmi pawl 

Tang hnih le tang thum a kai liomi thluak lei chambaunak a langmi a ngeimi siangngakchia nih cheukhat 

thiamnak pawl cu an cawn khawh men ko, asinain carelnak, cattialnak le cafang fonhnak ah harnak an 

ngeih kha pehzulh in an langhter ttheo tawn.  Hi siangngakchia pawl nih a cung i langhtermi thiamnak 

pawl he hin an i harh rih men ko lai.  Cu lengah, mit in hmuh khawhmi biafang pawl fianternak tuahmi cu 

a buaibaimi, phuanchuahmi  asilole holhlehmi biafang pawl ah amah tein pehzulh a si kho.  A awchuah 

nganhsualmi, a awchuah pawl caah cafang pawl dik lo in hmannak, said, that and why tibantuk mit in 

hmuh khawhmi biafang pawl i cafang komh palhnak pawl nih cafang komh kha a hnorsuan men lai.  



 

 

 

 

Siangniamruun Catang Sang Deuh i Thluak lei Chambaunak Langhtertu pawl le Alangmi pawl 

Siangniamruun catang sang deuh i thluak lei chambaunak a ngeimi siangngakchia pawl cu hlanlio deuh 

catang pawl i thluak lei chambaunak a langmi langhtermi cheukhat kha pehzulh in an langhter men lai.  

Hi siangngakchia pawl cu ttha tein cawnpiaknak le lamhmuhsaknak ngeih hnu ah asilole ngeih lio ah 

suaipiakmi caan chungah kaa in nal tein relnak lei hneksaknak ah harnak an tong kho men tthiamtthiam i 

siangngakchia pakhat nih thang piin rel dingah minit pakhat a herh men lai i, nal lo ngaiin relnak kha aa 

peh kho men ko.   

Sianglairuun le Siangsangruun i Thluak lei Chambaunak Langhtertu pawl le Alangmi pawl 

Sianglairuun le Siangsangruun i Thluak lei Chambaunak a ngeimi siangngakchia pawl nih nuar deuh in 

carel khawhnak an ngei men lai, cu nih cun thluak lei chambaunak a ngei lomi an hawile he tahchunh 

tikah caa lei kongkau i tuah dingmi pawl lim dingah caan tampi a herh lai. Siangngakchia tampi caah, 

cachimhmi ttialnak, caan tuaktaannak, le tawlrelnak kha hi lio caan ah hin an ton ttheomi harnak an si.  

Sianghleiruun le Upa pawl i Thluak lei Chambaunak Langhtertu pawl le Alangmi pawl 

Thluak lei chambaunak a ngeimi sianghleirunn siangngakchia pawl nih duhsah tein carelnak, cachimmi 

ittialnak lei harnak pawl le caa in ttialmi langhternak lei ah harnak pawl caah hngalh piak thiam an duh 

ttheo tawn. 

 

 



 

 

 
Attha tiah chimmi Cawnpiaknak lei Fuhpanhnak pawl  

A tlangpi in fimthiamcawnnak sianginn khaan ah sai lei thiamnak cungah aa hngatmi cawnpiaknak lengah, 

siangngakchia pawl nih “thinphang a simi,” asilole “zeimawzat thinphang a simi,” tiin fianternak an rak tuah i 

siangngakchia pawl an chambaunak zawn pawl langhter dingin thilcangmi cungah hngat in cawnpiaknak an herh.  

Nawlngeitu bu Minkhumhmi Upadi nih hi chambaunak pawl a chimmi cungah a ttha tiah chimmi cawnpiaknak lei 

fuhpanhnak pawl kha a pek. Sianginn pawl cu a karlak vai itenhnak thim ding asilole tuah dingah thazaang a pek i, 

cu ah cun a tang i langhtermi a ttha tiah chimmi fuhpanhnak pawl dihlak kha aa tel.   

A ttha tiah chimmi cawnpiaknak lei fuhpanhnak pawl hna cu:    

 A fiang, lamhmuhsak cawnpiaknak cucu aa ningcangmi, nambar ning tein a simi, aa chapchin lengmangmi 

an si hna i hlanhlio deuh theihhngalh ngeimi thiamnak pawl ruahdamh hlan ah siangngakchia a herhnak 

pawl zawn a khengtu cafang lei phunning langhternak i khuaruahnak lei suaisamhnak kha a zulh.  

 Pumpak he aa pehtlaimi cawnpiaknak nih siangngakchia a herhnak zawn kha chiahnak hmunhma ah a 

tlinh i, cucu ttha tein tuahmi, ihmaithlak bakmi cawnpiaknak ningcang pawl le rianttuan ilaknak tamternak 

thilri pawl hman a si. 

 Ttha tein tinhmi a ngeimi carelnak le cattialnak ah cawnpiaknak lei lamhmuhsahnak ah a hrambunhmi a 

sullam;  

 Theihhngalh khawhnak lam pawl, pahnihnak tam deuh hmannak a ttanpitu cawnpiaknak; le  

 Sianginn bu asilole hnatlakpinak a ngeimi sianginn nih aa tlakmi biakhiahnak a tuah bantukin a dang 

cawnpiaknak lei fuhpanhnak pawl. 

 

A fiangmi le lamhmuhsaknak timi a sullam cu ruahmi pawl dihlak i cawnpiaknak le tuahsernak kha ruah awk tlakmi 

le a fiangmi a si tinak a si.  Hi cawnpiaknak nih hin cachimtu-siangngakchia ipehtlaihnak pehzulh in a pek fawn.   

Tahchunhnak ah, short vowel he a dongmi f, l, s, asilole zeimawcaan ah z biafang pakhat i cafang bu a ummi 

biafang pakhat a si tikah cafang tung pahnih, kan hmannak kong siangngakchia pawl sinah an fianter tikah 

cachimtu pawl nih a fiangmi le lamhmuhsaknak lei cawnpiaknak an pek hna.  Cu ruangah biafang “pass” kha s’s 

pahnih he cafang kan fonh. 

Aa ningcangmi le nambar ning tein a simi timi a sullam cu cacawnmi le a chungum pawl ning zulh tein tuah lio i 

cawnpiaknak kha a si.  Cachimtu pawl nih ruahdamh khawhmi, cawn hnga dingmi a tungtlangpi kha an hman i 

siangngakchia pawl nih cucu an hngalh ngaimi ah a cang i ruahnak pawl rak chimhmi kha a fawimi tein sinak in a 

cawhpawlhmi ah a cang.   Tahchunhnak ah, rel ding le cafang fonh dingah a sau deuh i vowel aw pawl a har deuhmi 

aa telmi tahchunhnak ah biafang oyster timi bantuk chimh an si hlan ah, siangngakchia pawl cu rel ding le cafang 

fonh dingah a fawi deuhmi cafang pathum short vowel aw a ngeimi biafang bug tibantuk kha cawnpiak an si.   

Aa chapchin lengmangmi a karlak i vai hrolhnak pawl nih tuah chap dingmi cawlcanghnak le thiamnak lei ah a 

herhmi thazaang tthawnternak pek dingah hlanlio deuh rak chimhmi thiamnak pawl zohfeltthannak a tuahter.  Hi 

phungning i tahchunhnak pakhat cu hlanlio deuh ah siangngakchia pawl rak chimh cangmi cafang aw dihlak asilole 

tampi kha ni fatin in zohfeltthan dingah a petu, cachimtu pakhat kha a si.     



 

 

 

Kherhlainak timi a sullam cu aa pehzulhmi zohfelnak telh in cawnpiaknak kha a si.  Tahchunhnak ah, biafang dug 

timi caah siangngakchia pakhat nih dig tiah a rel sual ahcun, cachimtu nih a palhnak kha ttha tein aa ttial i short u le 

short i kha voi tampi tuahter tthan lengmang dingin timhlamhnak a ngeih a herh.    

Tampi a thei khomi fuhpanhnak i chimhnak le cawnnak cu a ttha tiah timi fuhpanhnak pawl tampi lak ah a biapimi 

fak khun in chimmi pakhat a si. Ngakchiat lio i chungum rak cawnmi karhter dingah aa rual tein tuahmi 

khuahmuhnak, theihnak, takpum nih hngalhnak le kut tongh in hngalhnak pawl kha cawnnak ah hman an si.    

Tahchunhnak ah, siangngakchia pawl nih an cafang pawl an cawn tikah, caankhat chung te ah cafang min chim, 

cafang a aw chuah, cafang zoh le cafang kawl kha an tuah.   

 



 

 

Siamremhnak lei pawl Fianternak tuahmi 

Siamremhnak pawl cu siangngakchia pakhat i a Pumpak cawn dingmi Fimthiamnak Prokarem 

(IEP) ah a biapimi thil pakhat a si.   

Siamremhnaknak cu caan ning in tuahnak le caan suaisamnak, hmunhma chiahnak, lehnak Ie 

cawnpiaknak le zohfelnak lei kongkau i hmuhsaknak tuahmi ah thlennak pakhat a si.   Hi nih hin 

pumtlamtling lo siangngakchia pawl caah a tlangpi in fimnak lei catang level cawnmi kha a 

hngalhter khawh hna lai.  Siamremhnak nih cawnnak lei i ruahchanhmi pawl kha a thleng lo.  

Siamremhnak pawl nih siangngakchia pawl kha cawnpiaknak ah an hngalhmi le thiammi pawl 

ttha te deuh in langhter dingah rian pawl kha tlamtling deuh in iteltum khawhnak a pek hna 

ding a si.   Siamremhnak nih siangngakchia pawl caah zalonnak kha a tthanter le a bawmh a 

herh, zalonnak kha a ser a herh lo.   Siamremhnak pawl cu ni fatin cawnpiaknak he pehtlaihnak 

a ngeih ding a si i a chumcheu a si.  Siamremhnak pawl nih siangngakchia pakhat caah miaknak 

a pe lo, asinain lentecelhnak hmun kha a rem ter deuh.   Siamremhnak nih khan camipuai 

asilole tuah dingin fialmi caa tuahto ning kha zeipipa in a thlenter ding a si lo. 

Nulepa itelmi thilcang kong ceihnak lei tonpumhnak komitti nih siangngakchia pumpak a 

herhmi cungah siamremhnak kha a hram a bunh hrimhrim ding a si i, pum tlamtlin lonak lei 

tthen ning, cawnpiaknak level asilole prokarem umtu ning cungah a si ding a si lo.   

Siamremhnak pawl cu siangngakchia i a IEP chungah caa in khumh an si.   

Siamremhnak pawl cu hmaan tein hman lengmang a herh lai i pyine pakhat zohfelnak i 

tawlrelnak tuah lio a voikhatnak ah theihternak tuah a herh lai lo.   Sianginn khaan i 

cawnpiaknak asilole zohfelnak caah pekmi cheukhat siamremhnak pawl cu pyine huap asilole 

ram pumpi huap in zohfelnak pawl caah awnh a si men lai lo.   Pumtlamtling lo siangngakchia 

pawl caah camipuai siamremhnak hmannak cung i thawngthanhmi kha Indiana Fimthiamnak lei 

Phutthen (Indiana Department of Education) i fimthiamnak lei a hleice in langhternak vuapsaih 

(website) ah hmuh khawh a si. 

 



 

 

Siamremhnak pawl i Tahchunhnak pawl 

A tang i langhtermi siamremhnak pawl cu A fiangfai Cawnnak ah Pum tlamtlinhlonak a ngeimi siangngakchia pakhat caah 
aa tlak kho menmi a si i cu nih cun thluak lei chambaunak a langmi taktak a phozar.  Aphu kip nih tahchunhnak pawl a 
ngeihmi aa tel KHO MEN. Hihi a tling khitkhetmi cazin a si lo. IDOE cu siamremhnak pakhat khat in a dang pakhat ah 
fehternak tuah piak a si lo. Siangngakchia pawl nih hi thilri pawl langhtermi cazin cung i siamremhnak kip hi an herh LO.  
Siamremhnak pawl cu siangngakchia caah pumpak thil a si awk a si.  

 

Caan suaimi le Rianttuan dingmi lei Siamremhnak pawl 

 Samh mi caan 

 Rianttuan caan tthennak asilole tampi in tthennak 

 Tuah dingmi caa pawl caah samhmi caan peknak 

Carelnak lei Siamremhnak pawl: 

 Ca-uk pawl aw thang in relnak caah awkhumhmi aa telmi ca-uk pawl hmang 

 Carel hlan ah hmaanthlak pawl hmangin tuanbia cauk pawl aw in khumhmi pawl kha thang taktak rel ding ah video 
hmang  

 Na hawi he tuanbia asilole catlang pawl kha rel 

 Cachimtu nih aw thang piin rel 

 Rel hlan ah tuanbia kha hmuhsaknak tuah 

 Rel hlan ah catlang i hmanmi setset biafang pawl kha theihternak tuah 

 Siangngakchia pawl kha sianginn khaan chungah aw thang pi in rel dingah fial hna hlah asinain mah lungtho tein aw 
chuak in relnak nawl cu pe ko hna 

Sianginn khaan he aa pehtlaimi Pawngkam lei Siamremhnak pawl 

 Cacawnnak pawngkam ah a herh lomi thilri pawl tthialkaam in thiang tein chiahnak 

 Hnahnawhnak pawl tlawmter dingah duh deuhmi tthutnak 

 A hlankanh in hngalh chungnak caah sianginnkhaan luhnak caan suaimi pawl kha cachimtu nih aa chiah  

 Sianginn khaan chungah mit in hmuh khawhmi hmelchunhnak pawl hmangmi pawl 

 Sianginn khaan chung i tuahto ning pawl le thilri pawl caah mit in hmuh khawhmi cawnpiaknak pawl le mit in hmuh 
khawhmi lamhmuhsaknak pawl kha hmang 

Caa ttialmi Cawnnak lei Siamremhnak pawl 

 Chungum caah siangngakchia biadang kha hmat pek a si, cafang fonhnak he aa pehtlaimi tuah dingmi caa pawl dah ti 
lo cu ttial dingmi caa i cafang fonhnak ah a si lo 

 Tuah dingmi caa a sau deuhmi i caa in ttialmi software ah a kalmi holh kha hmang 

 Ttial dingin fialmi caa ah cattialtu nih a hmanmi kaa in phitmi kha cohlang asilole kaa in aphi ttial dingah upa kha awnh 

 Camipuai pawl le tuah dingmi caa i a lawnnak ah biafang phih dingmi biahalnak pawl kha hmang 

 Khawpi a herhmi pawl tlawmter 

 Cachimtu nih aa ttialmi pawl i khawpi kha pe hna 

 Ttial dingin fialmi caa caah kompiotta (computer)/tablet ah cafang fonhnak le karama (grammar) software kha hmang 

Cawnpiaknak he aa pehtlaimi Siamremhnak pawl 

 Tuah dingin fialmi caa a saupipi kha tawiter deuh asilole tawlrel khawhmi phu ah tthencheu 

 Tuah dingin fialmi caa pawl tuah cuahmahmi lamthluan ah cachimtu nih bialehnak a tuahmi ah atu le atu a dikmi kha 
pe 

 A sikhawh tikah a takin cawnnak hmuhtonmi pawl kha tuah  

 Thawngthanhmi umter pengnak kaiter dingah awthluk pawl le ichingchiah khawhnak seh pawl kha tthanchoter 

 Atu le atu tuahter lengmang law thil thar hngalhnak kha chek 

 Hlanlio deuh rak cawnmi thiamnak pawl pehzulh in tuah lengmang  

 Nolh tthanmi pawl zohfelnak tuah khawhnak caah, aw rak khumhmi cacawnak pawl kha hmang 

 Sianginn khaan chung iceihmainak ah kaa in bialehnak tuahmi pawl caah caan hlei 

 Chungum cawn dingah mah le mah sining izulhmi video kha hmang 

 Kaa in cawnpiaknak pawl kha cattialmi cawnpiaknak zulhter law hngalhnak chek dingah pehzulhnak tuah 



 

 

Inn i tuah dingmi caa lei Siamremhnak pawl 

 Tuah dingmi caa nganpi kha a hme deuh tete ah cheu dih 

 Sawh duhnak tampi a ngeimi kha tthen tlawm deuh ah chia 

 Caa in ttialmi ai ah khulrang tein tuahmi pawl le lamhmuhsaknak pawl caah hmaanthlak pawl tu kha hmang 

 A saumi aphi pawl caah aw khumhnak hmang 

 Caa in ttialmi software sin i a kalmi holh kha hmang 

 Cahmai cungah biahalnak pawl tlawm deuh peknak asinain tuah dingmi rian zat cu aa khat 

 Rian le bialehnak an tuahmi a hran pawl kha cohlang, hmat pek ding caah remh cangmi a hran tuahmi kha cohlang 

 Inn i tuah dingmi caa pawl lim hlan ah, siangngakchia lamhmuhsaknak pawl kha zohfelnak tuah law a biapimi biafang 
pawl kha langhter 

Tawlrelnak lei Siamremhnak pawl 

 A hlankanh in cacawn dingmi asilole procek timhlamhmi peknak 

 Camipuai pawl le procek pawl a hlankanh in thanhnak 

 Cu caan cun aa thawk i cu caan ah a dih tiin relnak nak in ttuanmi caan relnak kha hmang 

 Ni tampi i ttuanmi pawl tuah dingmi caa pawl kawl dingah tawlreltu pakhat kha hmang 

 Ni tampi i ttuanmi pawl tuah dingmi caa pawl an umtu ning in chiahmi kha arong (color) thuh (tch. kanaan pawl kha 
ahring rong in chuah, relmi pawl kha lingmaw rong in chiah hna), upa cheknak he ni fatin timhtuahmi hmannak in  

Camipuai tuahnak lei Siamremhnak pawl 

 Samh mi camipuai caan 

 Tuaktaan piakmi camipuai caan (Tch., camipuai phit caan a zat aa khat, asinain camipuai phit caan kha caan tlawm 
deuh ah tthencheu dih vs. camipuai phit caan kha a saupi in voikhat) 

 Camipuai phit lio ah dinh caan chap piak 

 Camipuai phitnak hmun ah hnahnawhnak zorter asilole tthial 

 Phu hmete in asilole pumpak in camipuai phitnak pawl 

 Aw a phitmi hnakhaw i bunhmi (hnaciat) kha hmang 

 Camipuai ah chungum thang taktak in relnak pawl, a hleice in camipuai kha theihhngalhnak lei thiamnak pawl he aa 
pehtlaimi a si tikah 

 Camipuai biahalnak pawl kha voi voikhat ah pe dih asilole a tlawm deuh tete in 

A dang deuh tein camipuai tuah dingah siangngakchia kha awnh hna asilole camipuai tuah ning kha hleng asilole a tlawm tete 
in camipuai tuahnak (awnh a si tikah) 

A dang Siamremhnak pawl 

 Ruahchanhmi pawl zeidah a si timi tahchunhnak pawl kha pe (ruahnak petu nih chimh in ttialmi asilole lim cangmi 
rian tahchunhnak pawl tibantuk) 

 Siangngakchia pawl sinah ruahnak thar pawl fianternak tuah dingah mit in hmuh khawhmi le a fiangmi tawlreltu pawl 
kha hmang 

 A fiangmi a konglanghternak pawl le a tawinak in ttialmi lamhmuhsaknak pawl pe 

 Caa in ttialmi ah a biapimi kong kha langhter 

 Thil thar asilole hmuhsakmi thar pawl fianternak tuah tikah a nuarmi le a a fiangmi holh kha hmang 

